
GOUVÈNÈ CUOMO SIYEN AKÒ POU KÒMANSE PRESE-PRESE  
RE-KONSTRIKSYON ST. NICHOLAS GREEK ORTHODOX CHURCH KI NAN 

PWENT SID MANHATTAN 
 
 

Jodi a, Gouvènè Andrew M. Cuomo te anonse limenm, ansanm avèk Direktè Egzekitif Otorite 
Pò a, Chris Ward, reprezantan Achidyosèz Òtodòks Grèk ak Pawas St. Nicholas ak Dirijan 
Majorite a, Dean Skelos, te siyen akò ki pèmèt re-konstriksyon Legliz la avèk yon sant ekimenik 
pou sipòte moun ki nan dèy nan pwent lès Liberty Park, ki nan 130 Liberty Street. Akò a ap swiv 
yon etid jeni endepandan pandan kat (4) mwa ki anba kontwòl Otorite Pò a ak Achidyosèz la, ki 
te remake yo ta kapab konstwi Legliz la anplas avèk ti modifikasyon nan plan orijinal la epitou 
san konsekans sou kalandriye konstriksyon World Trade Center.  
 
Gouvènè Cuomo di konsa, “Nou te pèdi St. Nicholas Church nan destwiksyon 11 Septanm lan 
epi pandan twò lontan lavni li pa t sèten. Re-konstriksyon St. Nicholas Church, avèk yon sant 
ekimenik pou sipòte moun ki nan dèy, se pa senpleman bon nouvèl pou kominote òtodòks grèk 
la, men tou pou tout Nouyòkè yo. Avèk akò sa a, n ap kontinye gerizon, reparasyon ak 
redrèsman sosyal. Kounye a, n ap retounen finalman espas trezò refleksyon sa a nan kote li fè 
pati a.” 
 
Kòm yon rezilta konferans biwo Gouvènè a te negosye pou rezoud pwoblèm yo, Otorite Pò a ak 
Achidyosèz la te dakò pou gen yon etid jeni endepandan pou detèmine si konstriksyon Legliz la 
posib nan plizyè espas nan Liberty Park.  Se Peter Lehrer ki te alatèt etid kat (4) mwa a. Peter 
Lehrer se yon espè ki gen bon repitasyon nan domèn konstriksyon. Li t ap travay sou pwojè a 
pou gratis avèk Direktè World Trade Center Construction Steven Plate ak enjenyè endepandan 
Gorton & Partners and McNamara/Salvia, Inc. Etid la te konkli pwoblèm fondasyon yo kapab 
rezoud pou bati Legliz la nan 130 Liberty Street pou depans ki redui anpil parapò ak akò orijinal 
la epitou san dèle pou konstriksyon nan chantye World Trade Center.   

